
Mərkəzi icra hakimiyyəti orqanı Qəbul 
günü

Qəbulun 
keçirildiyi 

şəhər

Əhatə olunan şəhər və 
rayonlar

Ceyhun Bayramov 
Təhsil naziri 05 Saatlı Saatlı, Şirvan, Sabirabad, 

İmişli
Fikrət Məmmədov  
Ədliyyə naziri 08 Balakən Balakən, Zaqatala, Qax

Arzu Rəhimov  
Səfərbərlik və Hərbi Xidmətə Çağırış üzrə 
Dövlət Xidmətinin rəisi

15 Masallı Masallı, Cəlilabad, Biləsuvar

Sahil Babayev 
Əmək və əhalinin sosial müdafiəsi naziri 16 Şəmkir Şəmkir, Gədəbəy, Tovuz, 

Ağstafa, Qazax
Ramin Quluzadə 
Nəqliyyat, rabitə və yüksək texnologiyalar 
naziri

16 Bərdə Bərdə, Yevlax, Tərtər, Ağdam 

Oqtay Şirəliyev  
Səhiyyə naziri 16 Tərtər Tərtər, Bərdə, Goranboy, 

Ağdam 
Məleykə Abbaszadə  
Dövlət İmtahan Mərkəzinin Direktorlar 
Şurasının sədri 

16 Xızı
Xızı, Sumqayıt, Abşeron, 
Siyəzən, Qubadlı, Zəngilan, 
Şuşa

İnam Kərimov 
Kənd təsərrüfatı naziri 17 Tərtər Tərtər, Bərdə, Ağcabədi, 

Ağdam, Laçın

Zakir Qaralov  
Baş prokuror 23 Tərtər

Tərtər, İmişli, Ağcabədi, 
Ağdam, Beyləqan, Füzuli, 
Laçın, Xocavənd

Azad Rəhimov  
Gənclər və idman naziri 23 Göyçay

Göyçay, Mingəçevir, Yevlax, 
Ağdaş, Bərdə, Tərtər, 
Kürdəmir, Ucar, Zərdab, Ağsu 

Şahin Mustafayev  
İqtisadiyyat naziri 23 Ağstafa Ağstafa, Qazax, Tovuz

Kərəm Həsənov  
Əmlak Məsələləri Dövlət Komitəsinin sədri 23 Salyan Salyan, Şirvan, Sabirabad, 

Saatlı
Ramil Usubov  
Daxili işlər naziri 24 Sumqayıt Sumqayıt, Abşeron, Qobustan, 

Qubadlı, Zəngilan

Mikayıl Cabbarov 
Vergilər naziri 26 Lənkəran

Lənkəran, Astara, Lerik, 
Masallı, Yardımlı, Cəlilabad, 
Biləsuvar 

Mübariz Qurbanlı  
Dini Qurumlarla İş üzrə Dövlət Komitəsinin 
sədri 

27 İmişli İmişli, Saatlı, Sabirabad, 
Beyləqan, Xocavənd

Muxtar Babayev 
Ekologiya və təbii sərvətlər naziri 30 Tovuz

Tovuz, Ağstafa, Qazax, 
Şəmkir, Gədəbəy, Daşkəsən, 
Göygöl, Samux

Əbülfəs Qarayev  
Mədəniyyət naziri 30 Cəlilabad Cəlilabad, Lənkəran, Astara, 

Lerik, Masallı, Yardımlı
Kəmaləddin Heydərov  
Fövqəladə hallar naziri 30 İmişli İmişli, Saatlı, Sabirabad, 

Hacıqabul
Səfər Mehdiyev 
Dövlət Gömrük Komitəsinin sədri 30 Sumqayıt Sumqayıt, Abşeron, Xızı, 

Siyəzən, Qubadlı
Rövşən Rzayev 
Qaçqınların və Məcburi Köçkünlərin İşləri 
üzrə Dövlət Komitəsinin sədri

30 Quba Quba, Qusar, Xaçmaz, Şabran, 
Siyəzən

Qeyd: Vətəndaşların qaldırdıqları məsələlər qəbulu keçirən mərkəzi icra hakimiyyəti orqanının 
səlahiyyətlərinə aid olmalıdır.

Mərkəzi icra hakimiyyəti orqanları rəhbərlərinin 2018-ci ilin 
noyabr ayında şəhər və rayonlarda vətəndaşların qəbulu 

C Ə D V Ə L İ

Azərbaycan Respublikası Prezidenti 
Administrasiyasında 2018-ci ilin noyabr 

ayında vətəndaşların qəbulu 
C Ə D V Ə L İ

Azərbaycan Respublikası Nazirlər Kabinetinin Qərarı

“Nəzarət-kassa aparat-
ları üzrə sahələrarası ekspert 
komissiyasının yaradılması 
haqqında” Azərbaycan Res-
publikası Nazirlər Kabinetinin 
1995-ci il 12 iyun tarixli 138 
nömrəli qərarında dəyişiklik 
edilməsi barədə

Azərbaycan Respublika-
sı Konstitusiyasının 119-cu 
maddəsinin səkkizinci abzasını 
rəhbər tutaraq Azərbaycan Res-
publikasının Nazirlər Kabineti 
QƏRARA ALIR: 

 “Nəzarət-kassa aparatları 
üzrə sahələrarası ekspert 

komissiyasının yaradılması 
haqqında” Azərbaycan Res-
publikası Nazirlər Kabinetinin 
1995-ci il 12 iyun tarixli 138 
nömrəli qərarının (Azərbaycan 
Respublikasının Qanunvericilik 
Toplusu, 2001, № 9, maddə 
625; 2006, № 4, maddə 382; 

2009, № 7, maddə 610; 2014, 
№ 6, maddə 736; 2016, № 5, 
maddə 955; 2017, № 3, maddə 
512; 2018, № 8, maddə 1817) 
1-ci hissəsi ilə təsdiq edilmiş 
“Nəzarət-kassa aparatları üzrə 
sahələrarası ekspert komissiyası-
nın tərkibi”nin beşinci abzasında 

“vergi öhdəliklərinin icrasına 
nəzarət” sözləri “Rəqəmsal vergi 
inzibatçılığı” sözləri ilə əvəz 
edilsin. 

Novruz MƏMMƏDOV 
Azərbaycan Respublikasının 

Baş naziri

Azərbaycan Respublikası Nazirlər Kabinetinin Qərarı
“Fitosanitar nəzarətində olan, karantin obyekti 

hesab edilən bitkilərin və bitkiçilik məhsullarının 
Siyahısı”nın təsdiq edilməsi barədə

“Fitosanitar nəzarəti haqqında” Azərbaycan Res-
publikasının Qanununda dəyişikliklər edilməsi barədə” 
Azərbaycan Respublikasının 2018-ci il 23 fevral tarixli 
1011-VQD nömrəli Qanununun tətbiqi və “Fitosanitar 

nəzarəti haqqında” Azərbaycan Respublikası Qanu-
nunun tətbiq edilməsi barədə” Azərbaycan Respub-
likası Prezidentinin 2006-cı il 2 avqust tarixli 441 
nömrəli Fərmanında dəyişikliklər edilməsi haqqında” 
Azərbaycan Respublikası Prezidentinin 2018-ci il 16 
aprel tarixli 1922 nömrəli Fərmanının 1.4-cü bəndinin 
icrasını təmin etmək məqsədi ilə Azərbaycan Respubli-
kasının Nazirlər Kabineti QƏRARA ALIR:

“Fitosanitar nəzarətində olan, karantin obyekti hesab 
edilən bitkilərin və bitkiçilik məhsullarının Siyahısı” 
təsdiq edilsin (əlavə olunur).

Novruz MƏMMƏDOV 
Azərbaycan Respublikasının 

Baş naziri

Azərbaycan, Türkiyə və İran xarici işlər 
nazirlərinin İstanbulda üçtərəfli görüşü olub
�� Oktyabrın 30-da İstanbulda Azərbaycan, 

Türkiyə və İran xarici işlər nazirlərinin  
VI üçtərəfli görüşü keçirilib. Nazirlər Elmar 
Məmmədyarov, Mövlud Çavuşoğlu və Məhəmməd 
Cavad Zərif İstanbulun tarixi Dolmabaxça 
sarayında bir araya gəliblər. Görüşdə İstanbul 
Bəyannaməsi imzalanıb. Sonra nazirlər görüşün 
yekunları ilə bağlı mətbuat konfransı keçiriblər.

Türkiyə Cümhuriyyətinin quruluşunun 95-ci 
ildönümü münasibətilə açılışı olan İstanbul Hava 
Limanındakı mərasimdə iştirak etdiklərinə görə 
həmkarlarına təşəkkürünü ifadə edən nazir Mövlud 
Çavuşoğlu üçtərəfli görüşdə qəbul olunan İstanbul 
Bəyannaməsi barədə məlumat verdi. Nazir diqqətə 
çatdırıb ki, Bəyannamədə Ermənistan-Azərbaycan, 
Dağlıq Qarabağ münaqişəsinin beynəlxalq hüququn 
normaları çərçivəsində, Azərbaycanın ərazi bütövlüyü 
şərti ilə həll olunmasının vacibliyi, eləcə də üç ölkə 
arasında əməkdaşlıq əlaqələrinin genişlənməsinə dair 
yeni yolların axtarılması və s. məsələlər əksini tapıb. 
Bundan başqa, Türkiyə və İranın Bakı şəhərinin 2025-ci 
ildə ümumdünya sərgisinə namizədliyini tam şəkildə 
dəstəklədiyini qeyd edən nazir əminliklə bildirib ki, 
Azərbaycan bu istəyinə nail olacaqdır.

İstanbul Hava Limanının açılışı münasibətilə 
təbriklərini çatdıran nazir Elmar Məmmədyarov 
Azərbaycanın ərazi bütövlüyünü dəstəklədikləri üçün 
hər iki həmkarına səmimi minnətdarlığını ifadə edib. 
Üç ölkə arasında həyata keçirilən enerji və nəqliyyat 
dəhlizlərinin əhəmiyyətindən danışan azərbaycanlı nazir 
bildirib ki, yaxın gələcəkdə Astara (İran)-Rəşt (İran) 
dəmir yolunun tikintisi gerçəkləşərsə bu, Bakı-Tbilisi-
Qars və Şimal-Cənub dəmir yolları üçün daha böyük 
perspektivlər yaradacaq.

Görüşün əhəmiyyəti barədə fikir və mülahizələrini 
bölüşən nazir Məhəmməd Cavad Zərif qeyd edib ki, 
ölkəsi Dağlıq Qarabağ probleminin beynəlxalq hüququn 
normaları çərçivəsində həllinə tərəfdardır. Azərbaycan, 
Türkiyə və İran əməkdaşlıq əlaqələrinin siyasi iradə 

nəticəsində ortaya çıxdığını deyən iranlı nazir diqqətə 
çatdırıb ki, münasibətlərin inkişafı bölgədə sülhə, 
sabitliyə və inkişafa böyük töhfədir.

Məlumata əsasən, üçtərəfli görüş çərçivəsində 
regional əməkdaşlığın ümumi maraqlar üzrə inkişaf 
perspektivləri, regional sabitliyin və təhlükəsizliyin 
möhkəmləndirilməsi, həmçinin əvvəlki görüşlərdə qəbul 
olunan qərarların icra vəziyyətinə dair səmərəli fikir 
mübadiləsi aparılıb. Nazirlər ifadə ediblər ki, tərəflər 
üçtərəfli əməkdaşlığın genişlənməsi, ortaq maraqların 
qorunması, yeni-yeni layihələr sayəsində regionun 
inkişafına töhfələr verməkdə iradəlidir. Vurğulanıb ki, 
enerji, nəqliyyat və ticarət əlaqələrinin daha da inki-
şafı üçün növbəti görüşə qədər tərəfləri təmsil edən 
mütəxəssislərin birgə işləməsinə ehtiyac var. Diqqətə 

çatdırılıb ki, Azərbaycanın və İranın enerji mənbələri, 
eləcə də regionun tranzit imkanları üç ölkənin inkişafı 
üçün böyük potensial yaradıb. Bundan başqa, qarşılıqlı 
ticarət əlaqələrinin artırılması məsələsi də tərəfləri ma-
raqlandıran ciddi məsələdir.

Nazirlər jurnalistləri maraqlandıran sualları cavab-
landırıblar.

Qeyd edək ki, nazirlər VII görüşün İranda 
keçirilməsi barədə razılıq əldə ediblər.

Sabir ŞAHTAXTI, 
AZƏRTAC-ın xüsusi müxbiri

İstanbul

Azərbaycan Respublikası Nazirlər Kabinetinin Qərarı
Azərbaycan Respublikası Nazirlər 

Kabinetinin “Dövlət büdcəsinin tərtibi 
və icrası Qaydaları”nın təsdiq edilməsi 
haqqında” 2004-cü il 24 may tarixli 
75 nömrəli, “Büdcə ili ərzində vahid 
xəzinə hesabında olan vəsaitin qalığının 
(sərbəst qalığın) idarəetməyə verilməsi 
Qaydaları”nın təsdiq edilməsi haqqın-
da” 2007-ci il 6 aprel tarixli 62 nömrəli 
və “Azərbaycan Respublikasının dövlət 
büdcəsindən maliyyələşən idarə və 
təşkilatların büdcədənkənar vəsaitləri 
haqqında Əsasnamə”nin təsdiq edilməsi 
barədə” 2017-ci il 17 noyabr tarixli 
502 nömrəli qərarlarında dəyişikliklər 
edilməsi haqqında

“Büdcə sistemi haqqında” 
Azərbaycan Respublikasının Qanu-
nunda dəyişikliklər edilməsi barədə” 
Azərbaycan Respublikasının 2018-ci il 
29 iyun tarixli 1198-VQD nömrəli Qanu-
nunun tətbiqi və “Büdcə sistemi haqqın-
da” Azərbaycan Respublikası Qanununun 
tətbiq edilməsi barədə” Azərbaycan 
Respublikası Prezidentinin 2002-ci il 31 
oktyabr tarixli 809 nömrəli Fərmanında 
dəyişikliklər edilməsi haqqında” 
Azərbaycan Respublikası Prezidentinin 
2018-ci il 24 avqust tarixli 234 nömrəli 
Fərmanının 1.2-ci bəndinin icrasını təmin 
etmək məqsədi ilə Azərbaycan Respub-
likasının Nazirlər Kabineti QƏRARA 
ALIR:

1. Azərbaycan Respublikası Nazirlər 
Kabinetinin 2004-cü il 24 may tarixli 75 
nömrəli qərarı (Azərbaycan Respublika-
sının Qanunvericilik Toplusu, 2004, № 
5, maddə 391; 2005, № 4, maddə 377, № 
6, maddə 548; 2007, № 2, maddələr 197, 
201; 2008, № 2, maddə 105, № 9, maddə 
862; 2009, № 11, maddə 936; 2012, № 1, 
maddə 44; 2014, № 2, maddə 201; 2016, 
№ 5, maddə 955, № 9, maddə 1596; 
2017, № 6, maddə 1237, № 10, maddə 

1934, № 11, maddələr 2153, 2159; 2018, 
№ 4, maddə 782) ilə təsdiq edilmiş 
“Dövlət büdcəsinin tərtibi və icrası 
Qaydaları”nda aşağıdakı dəyişikliklər 
edilsin:

1.1. aşağıdakı məzmunda 2.3-1-ci 
bənd əlavə edilsin:

“2.3-1. Dövlət büdcəsinin gəlirlərini 
təmin edən Azərbaycan Respublika-
sının Vergilər Nazirliyi, Azərbaycan 
Respublikasının Dövlət Gömrük 
Komitəsi və Azərbaycan Respublikasının 
Əmlak Məsələləri Dövlət Komitəsi və 
Azərbaycan Respublikası Maliyyə Nazir-
liyinin sorğusu əsasında büdcə təşkilatları 
növbəti il və sonrakı üç il üçün büdcə-
vergi siyasətinin əsas istiqamətlərinə dair 
təkliflərini və büdcə qaydasının hesablan-
ması üçün Qanunun 11-1-ci maddəsinə 
əsasən tələb olunan məlumatları mart 
ayının 1-dək Azərbaycan Respublikasının 
Maliyyə Nazirliyinə təqdim edirlər.”;

1.2. 2.6-cı bəndin birinci cümləsinə 
“büdcə proqnozu” sözlərindən sonra 
“(büdcə qaydasına uyğun hesablanmış 
icmal büdcənin xərclərinin yuxarı həddi 
də daxil olmaqla)” sözləri əlavə edilsin;

1.3. 3.3-cü bəndə və 3.7-ci bəndin 
ikinci cümləsinə “Növbəti büdcə ili üzrə” 
sözlərindən sonra “büdcə qaydasına uy-
ğun hesablanmış icmal büdcə xərclərinin 
yuxarı həddi də daxil olmaqla,” sözləri 
və “sonrakı üç il üçün icmal büdcənin 
göstəriciləri” sözlərindən sonra “(büdcə 
qaydasına uyğun hesablanmış icmal 
büdcə xərclərinin yuxarı həddi nəzərə 
alınmaqla)” sözləri əlavə edilsin;

1.4. 5.21-ci bəndin birinci və beşinci 
(ikinci halda) abzaslarından “dövlət 
büdcəsinin” sözləri çıxarılsın;

1.5. 5.36-cı bəndin birinci cümləsinə 
“hesabat” sözündən sonra “, büdcə qay-
dasına uyğun hazırlanmış icmal büdcənin 
xərclərinə dair proqnoz və kassa icrasının 
göstəriciləri” sözləri əlavə edilsin;

1.6. 5.44-cü bəndin birinci 
cümləsində “vahid xəzinə hesabında olan 
vəsaitin qalığı (sərbəst qalıq)” sözləri 
“vahid xəzinə hesabının sərbəst qalığı” 
sözləri ilə, ikinci cümləsində “Sərbəst 
qalığın” sözləri “Vahid xəzinə hesabının 
sərbəst qalığının” sözləri ilə əvəz edilsin; 

1.7. 6.3-cü bənddə “kənarlaşdıqda” 
sözü “az olduqda” sözləri ilə əvəz edilsin;

1.8. aşağıdakı məzmunda 6.3-1-ci 
bənd əlavə edilsin:

 “6.3-1. Dövlət büdcəsinin icrası 
prosesində dövlət büdcəsinin gəlirləri 
və onun kəsirinin maliyyələşdirilməsi 
üzrə faktiki daxilolmalar cari ilin rüblük 
göstəricilərinə görə Qanunun 17.1-
ci maddəsinə uyğun olaraq müəyyən 
olunmuş göstəricilərdən 10 faiz və ya 
bu daxilolmalar Azərbaycan Respubli-
kasının Dövlət Neft Fondundan dövlət 
büdcəsinə nəzərdə tutulmuş transfert is-
tisna olmaqla, müəyyən olunmuş rüblük 
göstəricilərdən 5 faiz az olduqda, dövlət 
büdcəsinin icrasında ahəngdarlığın, 
habelə onun gəlirləri və xərcləri arasında 
tarazlığın pozulması təhlükəsi yarandıq-
da və həmin halların Qanunun 18.4-cü, 
18.5-ci, 18.6-cı və 19.6-cı maddələrində 
nəzərdə tutulan dəyişikliklər aparılmaqla 
aradan qaldırılması mümkün olmadıqda, 
Azərbaycan Respublikasının Nazirlər 
Kabineti cari ilin dövlət büdcəsinə 
yenidən baxılaraq sekvestr tətbiq 
olunması və (və ya) dövlət büdcəsinin 
təsdiq olunmuş xərclərinin çatışmayan 
hissəsinin təmin edilməsi məqsədilə 
büdcə qaydasının tətbiqinin dayandırıl-
ması barədə qanunvericilik təşəbbüsü 
qaydasında oktyabr ayının 25-dən gec 
olmayaraq Azərbaycan Respublikasının 
Milli Məclisinə müraciət edilməsi ilə 
bağlı Azərbaycan Respublikası Maliyyə 
Nazirliyinin təklifi əsasında Azərbaycan 
Respublikasının Prezidenti qarşısında 
məsələ qaldırır.”.

2. “Büdcə ili ərzində vahid xəzinə 
hesabında olan vəsaitin qalığının 
(sərbəst qalığın) idarəetməyə verilməsi 
Qaydaları”nın təsdiq edilməsi haqqın-
da” Azərbaycan Respublikası Nazirlər 
Kabinetinin 2007-ci il 6 aprel tarixli 62 
nömrəli qərarında (Azərbaycan Respub-
likasının Qanunvericilik Toplusu, 2007, 
№ 4, maddə 389; 2011, № 7, maddə 746, 
№ 12, maddə 1256, 2017, № 11, maddə 
2165) aşağıdakı dəyişikliklər edilsin:

2.1. adında, 1-ci hissəsində “vahid 
xəzinə hesabında olan vəsaitin qalığının 
(sərbəst qalığın)” sözləri “vahid xəzinə 
hesabının sərbəst qalığının” sözləri ilə 
əvəz edilsin; 

2.2. həmin qərarla təsdiq edilmiş 
“Büdcə ili ərzində vahid xəzinə hesabın-
da olan vəsaitin qalığının (sərbəst qalığın) 
idarəetməyə verilməsi Qaydaları” üzrə:

2.2.1. adında “vahid xəzinə hesa-
bında olan vəsaitin qalığının (sərbəst 
qalığın)” sözləri “vahid xəzinə hesabının 
sərbəst qalığının” sözləri ilə əvəz edilsin;

2.2.2. 1.1-ci bənddə “dövlət 
büdcəsinin vahid xəzinə hesabındakı 
qalığının” sözləri “vahid xəzinə hesabının 
sərbəst qalığının” sözləri ilə əvəz edilsin.

3. Azərbaycan Respublikası Nazirlər 
Kabinetinin 2017-ci il 17 noyabr tarixli 
502 nömrəli qərarı (Azərbaycan Respub-
likasının Qanunvericilik Toplusu, 2017, 
№ 11, maddə 2166; Azərbaycan Respub-
likası Nazirlər Kabinetinin 2018-ci il 22 
sentyabr tarixli 410 nömrəli qərarı) ilə 
təsdiq edilmiş “Azərbaycan Respublika-
sının dövlət büdcəsindən maliyyələşən 
idarə və təşkilatların büdcədənkənar 
vəsaitləri haqqında Əsasnamə”nin 3.5-ci 
bəndindən “dövlət büdcəsinin” sözləri 
çıxarılsın.

Novruz MƏMMƏDOV 
Azərbaycan Respublikasının 

Qeyd: Qərara edilmiş əlavələrin tam mətni ilə  www.cabmin.gov.az və www.xalqqazeti.com  saytlarında  
tanış  ola bilərsiniz.


